ORIENTACIONS PARA A
INTERVENCION EDUCATIVA CO

ALUMNADO CON NEAE ASOCIADAS A
DISCAPACIDADE AUDITIVA

Dentro do Protocolo para a atencién educativa ao alumnado con discapacidade
auditiva, temos unha serie de medidas de intervencién que convén sexan
seleccionadas e adaptadas @ cada materia, de xeito que cada profesor e profesora
seleccione aquelas que mais se adapten a sUa materia, ou lles conceda maior ou
menor peso dependendo da sua programacién e da sua consideracion da mellor

maneira de desenvolvela.

Con caracter xeral, serd preciso:

A. Facilitarlles a adquisicion dun sistema de comunicacion
En todos os casos de perda auditiva o primordial sera que o alumno ou a alumna
dispofia de, cando menos, un sistema de comunicacién, que pode ser: oral, signado,
visual... Analizarase a informacidn recabada sobre a funcionalidade da audicién, a
habilidade para a labiolectura, a competencia lingliistica e a presenza ou non de
problemas asociados. Por iso deberemos considerar:
»Necesidade de continuar ou de introducir un sistema de comunicacion signado.
»A posibilidade de utilizar a comunicacién oral empregando estratexias que faciliten
a recepcién e a comprension.
»A posibilidade de utilizar sistemas aumentativos de comunicacion como apoio ao
proceso de adquisicion da linguaxe oral, escrita, signada e da labiolectura.

B. Estimular e potenciar a percepcion auditiva do alumnado

Moitos nenos e nenas con perda auditiva tefien restos aproveitables para a

comunicacién oral, sobre todo cando tefien unha boa adaptacion protésica. Outros

dispoiien duns restos que, ainda que non lles permitiran percibir a palabra nin os
ruidos significativos, constitien, con todo, un complemento moi util para o seu
manexo na vida diaria (escoitar ruidos fortes, timbres, alarmas...), para a lectura

labiofacial e para a educacién da voz.

C. Favorecer a lectura labial
A lectura labial axuda a entender a mensaxe da persoa interlocutora a partir dos
movementos e posicidns dos seus érganos articulatorios visibles. Ainda que presenta
limitacions, constitie un elemento imprescindible para a comprensidon da linguaxe
oral.
De igual xeito que resulta mais facil entender unha producién nunha lingua que non
dominamos cando podemos ver a cara da persoa que fala, as persoas con perda
auditiva utilizan toda a informacién asociada a labiolectura para a comprension ou o
enriquecemento do resto auditivo.

D. Desenvolver a linguaxe oral
Dado que, en maior ou menor medida, a adquisicion de linguaxe oral con certa
funcionalidade sempre é posible, hase de procurar favorecer e potenciar, cando
menos, a articulacion de silabas, palabras e frases.

E. Favorecer o desenvolvemento semdntico e morfosintdctico, particularmente
na escrita
O neno ou a nena con déficit auditivo adoita acusar un importante déficit a nivel de
vocabulario e de estruturacion da frase, polo que é necesario que se potencien estas

dimensidns da linguaxe.

Hai que ter presente que a linguaxe escrita € un medio visual de comunicacién que
representa os diferentes cddigos de organizacion e de significacion da linguaxe oral
(fonoldxico, sintactico e semantico), pero ao non ser a linguaxe oral a comunicacién
natural e primaria para moitas persoas con déficit auditivo, a linguaxe escrita

presenta dificultades de adquisicién. Non se pode esquecer que en casos nos que,

mesmo con apoio protésico, non se consegue unha boa percepcion da linguaxe oral, a
escrita non responde a unha transcricién da linguaxe oral, como si ocorre en persoas
ointes, e pode, en ocasions, reflectir a estrutura da lingua de signos. Polo tanto o
acompafiamento e apoio para o desenvolvemento da escrita debe ser unha

prioridade e unha constante en todas as materias.

F. Desenvolver habilidades cognitivas
E necesario que o alumnado con perda auditiva desenvolva capacidades para pensar
e razoar sobre contidos progresivamente mais abstractos e distantes do seu mundo
familiar e social mais préximo e que adquira e organice os cofiecementos en
esquemas cada vez mais amplos, complexos e precisos.
De acordo coa informacion solicitada sobre as habilidades linglisticas e cognitivas,
concretarase o traballo especifico e curricular que se vai desenvolver ao longo de
todas as areas e en calquera momento comunicativo, e as axudas e estratexias que as
fomenten.

G. Participacion activa na comunicacion, na informacion, na aprendizaxe e nas
relacions da aula
O alumnado con perda auditiva, para poder desenvolver un coiflecemento rico e
extenso, para ir formando un coflecemento critico das cousas, para chegar a cofecer
0 que pensan e senten os demais asi como para poder anticipar e actuar de forma
adaptada a cada situacion, precisa:
»Recibir a informacién que se da na aula.
»Participar plenamente nos debates e nas conversas.
»Enriquecer a experiencia, informaciéon e cofiecementos.
»Acceder as aprendizaxes que se desenvolven na aula.

H. Fomentar a autoestima e promover a inclusion plena
O emprego de metodoloxias inclusivas e a eliminacién das barreiras de comunicacion,

favorecera o desenvolvemento xeral do alumnado, o seu éxito educativo e con iso a

mellora da sua autoestima.

PLANIFICACION EDUCATIVA A NIVEL DE AULA

Procurar ter sempre unha sonoridade e iluminacién o mais adecuada posible, tendo
en conta que a luz natural débelle dar de costas ao alumnado para ver a persoa que
fala.

» Buscar a localizacién idénea do alumnado con respecto ao seu profesor ou &
profesora e aos seus companeiros ou companeiras de xeito que vexa ben o
profesorado e os compafneiros e compafieiras, para que poida decatarse do
que din e participar da conversa. Pode ser necesario, por tanto, repensar a
distribucion da aula.

» Falar de fronte e ter o alumno ou a alumna preto cando se fala ou se explica ao
grupo.

» Falar cunha articulacién clara, nun ton que non sexa baixo e evitar facelo con
rapidez ou demasiado lento ou sobrearticulado. Enfatizar a entoacion.

» Non obstaculizar a labiolectura evitando bloquear a visiéon da boca coas mans,
boligrafos ou con bigote ou barba moi pechada.

» Tentar reducir o ruido ambiental ou aplicar dispositivos técnicos que o reduzan
(emisoras FM, bucle magnético) e tamén procurar o maximo silencio posible
antes de iniciar calquera explicacion.

» Antes de dar unha mensaxe ou unha explicacion, asegurar a atencién do
alumno ou da alumna.

» Apoiar o contido das explicacidns ou dos relatos co maior apoio visual posible
(ldminas, vifietas, murais, libros, pizarras, medios audiovisuais...) e acompanar
a linguaxe oral con xestos naturais e corporais ou con medios visuais de apoio a

comunicacién oral: soportes visuais, emisoras FM, bimodal....).



Escribir no encerado as palabras mais especificas ou de uso pouco habitual que
se van a utilizar na explicacion e escribir un esquema desta para que o
alumnado a siga mellor.

Incidir nas ideas principais que se queren transmitir.

Comprobar o que entendeu dunha explicacion ou dun relato formulandolle
preguntas concretas sobre este.

Dirixirse ao alumnado para repetir ou transmitir determinadas instruciéns ou
explicacidns individuais, especialmente cando se comproba que non entendeu
correctamente.

Asegurar o seguimento das conversas de grupo. E necesario inducir a sua
participacion e asegurarse de que capta e comprende ben as achegas dos seus
compafeiros e compafieiras mediante o desenvolvemento de estratexias
como:

v" Control do ritmo da conversa para que sexa pausado.

v’ Evitar o solapamento de intervencions, procurando que se respecte a
quenda de palabra e indicando quen esta a falar en cada momento.

v Repetir de forma madis sinxela e comprensible aquelas achegas
especialmente interesantes e a formulacién de preguntas directas ao
alumno ou a alumna.

Empregar un “calendario de anticipacidon” no que se represente a secuencia da
actividade do dia. Nas actividades non previstas, procurarlle unha informacién
continua e completa dos acontecementos.

Axudarlle a expresar os seus cofiecementos.

Posibilitar a colaboracién de dous profesionais (un dedicariase a ofrecer unha
atencién mais individualizada do alumnado con discapacidade auditiva).
Facilitar a participacion activa en actividades en pequeno grupo, en currunchos
de traballo, nos que se poden desenvolver actividades de accion ou de atencidn

conxunta.



Promover unha maior potenciacidon do recuncho da lectura, o que contribuird e
facilitara o acceso a lectoescritura.
Provocar situacions de conflito cognitivo para que o neno ou a nena sexa parte
activa do seu cofiecemento.
Antes de iniciar unha nova aprendizaxe é aconsellable pofier ao alumno ou &
alumna en situacién, para iso recoméndase:
v’ Utilizar videos, imaxes e outros materiais visuais.
v' Realizar un maior nimero de demostracidns ou actividades para que
comprenda con mais facilidade.
v' Graduar en pasos mais curtos ou darlle mais axudas en aquelas
actividades que resulten mais complexas para os alumnos e as alumnas.
v' Relacionar os contidos das diferentes areas do curriculo para favorecer a
comprension, organizacion dos contidos e a aplicacion destes.
O alumno ou a alumna con discapacidade auditiva non pode escoitar e escribir
ou executar varias tarefas ao mesmo tempo. Convén ter isto presente cando
unha explicacion vaia acompafada dunha demostracion ou consulta de textos,
mapas... e deberase seguir esta secuencia: visualizacion da imaxe, explicacion e
nova visualizacidon da imaxe.
Favorecer a aprendizaxe autdonoma e comprensiva traballando técnicas de
estudo e facilitandolle materiais en diversos formatos.
Axudar o alumnado a modular a sua voz e a sua fala.
Favorecer a aprendizaxe continua de vocabulario, expresions e habilidades
linglisticas.
Facilitar a recepcidon, comprension e expresion noutras linguas.
Adaptar, se é preciso, os tempos para a execucién das tarefas.
Determinar os procedementos e instrumentos mais idéneos para avaliar o

alumnado.



» Axudar a que se adapte @ dinamica social da clase. Asegurar a comprension de

valores e normas de convivencia que axuden o alumnado a planificar os seus
actos, anticipar as suas consecuencias e aceptalas: consensualas, entendelas e
cumprilas como todos e todas.

Traballar as emociéns propias e alleas para facilitar a comprension das
reaccions dos demais e a sua autorregulacion.

Fomentar as relaciéns positivas entre alumnado ointe e alumnado con

discapacidade auditiva, tanto dentro coma fdra da aula e do centro.

Estas accions educativas son beneficiosas, en xeral, para o conxunto do grupo e non

s0 para o alumnado con discapacidade auditiva.

Desde o centro educativo é importante orientar a familia sobre como favorecer

situacions comunicativas na sua contorna familiar. Para isto ofrécense as seguintes

estratexias, que tamén son utiles para o profesorado:

1.

Fomentar a comunicacion:

Reservar un tempo para a comunicacion individual co neno ou coa nena.
Colocarse fisicamente a sua altura.

Adaptar a linguaxe ao nivel linglistico do neno ou da nena: vocabulario e
enunciados sinxelos, partindo de temas do seu interese.

Provocar verbalizacidons a partir de comentarios, suxestions ou preguntas
sobre as actividades ou actuacidns que se levan a cabo (primeiro collemos o
coche e agora?... que facemos?... / collemos...ou...? / queres...?).

Seguir a iniciativa do neno ou da nena, realizar comentarios relacionados co
gue dixo, fixo, sinalou ou mirou.

Equilibrar as quendas de intervencion adulto-neno, darlle oportunidades de
intervir e respectar un tempo de espera para que responda.

Reforzar calquera intento de comunicacidn con expresions positivas

(estupendo!, que ben!).



» Confirmar ou facer relevante o que o neno ou a nena di (por exemplo, “si

claro, é un can”)

Para avanzar no desenvolvemento da fala e da linguaxe oral:

Sobreinterpretar ou traducir en palabras o que o neno ou a nena quixo
comunicar mediante xestos, signos ou vocalizaciéns inintelixibles.

Introducir axudas non verbais para evocar linguaxe mediante sinalizacions
ou a realizacion de xestos ou signos.

Introducir na conversa respostas erroneas para que nos corrixa.

Realizar correcciéns implicitas, achegando o modelo lingliistico correcto (é
dicir, repetir o que o alumno ou a alumna dixo pero de xeito correcto,
facilitando un modelo correcto, pero sen dicir expresamente que o fixo mal)
sen esperar repeticion inmediata e comprobar se as incorpora en expresions
posteriores.

Realizar correccions explicitas, achegando o modelo linglistico correcto e
inducir @ repeticion nunha situacion o mais funcional posible: darlle o
modelo e pedirlle a repeticién dentro dunha mensaxe verbal (é un can/ si, é
un can, dille a Carlos que tes un can) ou darlle o modelo e facerlle unha
pregunta (que dixemos que é?).

Iniciar a palabra ou a frase para que o neno ou a nena a complete.

Organizar a expresion do neno ou da nena. Retomar as suas producions
para corrixilas e estruturalas de forma correcta (Ex: neno auga / o neno
bebe auga).

Realizar expansidons das produciéns do neno ou da nena. Retomalas para
amplialas con mais informacion (Ex: caeu o coche / caeu o coche e rompeu).
Darlle modelos mais correctos introducindo o uso de pronomes, sindnimos

ou termos especificos.



» Utilizar diferentes estratexias para que o neno ou a nena continle coa
expresion: repetir o ultimo que dixo e esperar a que continle ou facerlle
preguntas.

» Axudar na resposta a preguntas mediante a formulacién de preguntas moi
sinxelas, a presentacion de opcidns e a realizacidn de preguntas pechadas.

3. Para as situacions de conversa:

» Indicarlle cando é a sua quenda.

» Guiar a sUa intervencidn con preguntas sinxelas.

» Empezar a sua expresion.

» Introducir pausas para que responda ou para que continue

» Coiecer as suas experiencias para preguntar sobre elas.

4. Para comprobar a comprension:

» Pedir que sinale ou que colla algunha cousa entre varias.

» Pedir cousas sen estar presente o obxecto.

» ldentificar o obxecto correspondente a unha descricién que se lle da.

» Levar a cabo ordes sen apoio xestual ou contextual.

5. Para fomentar a autonomia e a interaccion social:

» Potenciar a interaccién social mediante a participacion en actividades
lddicas e deportivas da contorna mais proxima.

» Implicalos na vida familiar e manter uns niveis de esixencia nas tarefas,
acordes cas suas capacidades e idade.

» Ofrecerlles a maior cantidade de informacién posible sobre o mundo que lle
rodea e as normas e valores que o sustentan.

» Todas estas estratexias propostas para o dambito familiar seran de utilidade

en calquera contexto.



